
Vishnustava with 12 Syllable Mantra

ದ್ವಾದಶಾಕ್ಷರಮಂತ್ರಾತ್ಮಕವಿಷ್ಣುಸ್ತವಃ

“ಓಂ ನಮೋ ಭಗವತೇ ವಾಸುದೇವಾಯ .”

ದೇವ್ಯುವಾಚ .

ಓಂಕಾರರೂಪಜಗತಾಮಾದ್ಯ ಬ್ರಹ್ಮಸ್ವರೂಪಕ .

ಅನಂತಜಗದಾಧಾರ ಗದಾಧರ ನಮೋಽಸ್ತು ತೇ .. 1..

ನ ಕ್ಷೀಣಸ್ತ್ವಂ ನ ಕ್ಷರಸಿ ನಾರಾಯಣ ನರೋತ್ತಮ .

ನವನೀರಧರಶ್ಯಾಮ ನಮಸ್ತೇ ನಲಿನೇಕ್ಷಣ .. 2..

ಮೋಕ್ಷಸೇವಿತಪಾದಾಬ್ಜಮೋಹವ್ಯೂಹವಿಮೋಹನ .

ಮೋದೇನಾತ್ಮಸ್ವರೂಪೇಣಮೋದಿತಾಯ ನಮೋಽಸ್ತು ತೇ .. 3..

ಭಜತಾಂ ಭವನಾಶಾಯ ಭವ್ಯೋದಧಿಶಯಾಯ ಚ .

ಭವಾಯ ಭವಭಕ್ತಾಯ ನಮಸ್ತೇ ಭವಲಕ್ಷಣಃ .. 4..
ಗಗನಾಲಕ್ಷರೂಪಾಯ ಗಗನವ್ಯಾಪ್ತಿಕಾರಿಣೇ .

ಗರಿಷ್ಠಾಯ ಗರೀಶಾಯ ಗಹನಾಯ ನಮೋಽಸ್ತು ತೇ .. 5..

ವರಿಮ್ನೇ ವರಣಾರ್ಥಾಯ ವಂದನೀಯಪ್ರದಾಯ ಚ .

ವರಬೀಜಪ್ರಬೀಜಾಯ ವರಹಂತ್ರೇ ನಮೋಽಸ್ತು ತೇ .. 6..

ತೇಜಃಪ್ರಸಾದರೂಪಾಯ ತೇಜೋರೂಪಾಯ ತೇಜಸೇ .

ತೇಜಃ ಪ್ರದೀಪ್ತಲೋಕಾಯ ನಮಸ್ತೇ ತೇಜಸಾತ್ಮನೇ .. 7..

ವಾಣೀನಾಥಾಯ ಬಾಲಾಯ ವಾಯುರೂಪಾಯ ವಾಹಿನೇ .

ಬಾಂಧವಾಯ ಬಲದ್ಬಾಹುಬಲಯುಕ್ತಾಯ ತೇ ನಮಃ .. 8..
ಸುಖಾಯ ಸುಖಗಮ್ಯಾಯ ಸುದಕ್ಷಾಯ ಸುಖಾತ್ಮನೇ .

ಸುಂದರತ್ವಸಮುದ್ರೈಕದೇಶಲೇಶಾಯ ತೇ ನಮಃ .. 9..
ದೇಶ್ಯದೇಶಕರೂಪಾಯ ದೇಶ್ಯಾಯ ದೇಶಕಾಯ ಚ .

ದೇವತ್ರಿಕೋಟಿದೇಹಾಯ ದೇವದೇಹಾಯ ತೇ ನಮಃ .. 10..
ವಾಮದೇವಸ್ವರೂಪಾಯ ವಾಮನಾಯ ನಮೋ ನಮಃ .
ವಾರಾಹತನವೇ ಬಾಲವಪುಷೇ ತೇ ನಮೋ ನಮಃ .. 11..
ಯಜ್ಞಯಜ್ಞಾಯಯಜ್ಞಾಯಯಜಮಾನಾಯ ತೇ ನಮಃ .
ಯಜುರಾದಿವಿದೇ ಯಜ್ಞಯಷ್ಟವ್ಯಾಯ ನಮೋ ನಮಃ .. 12..

ದ್ವಾದಶಾಕ್ಷರಮಂತ್ರಾತ್ಮಕವಿಷ್ಣುಸ್ತವಃ

ಫಲಶ್ರುತಿಃ .
ದ್ವಾದಶ ಸ್ತವ ಏಕೋಽಸೌ ಜಪ್ತವ್ಯೋ ಗೇಯಉಚ್ಯತೇ .

ಸರ್ವವೇದಾರ್ಥಸಾರೋಽಯಂ ಬ್ರಹ್ಮಲೋಕೇಽಪಿ ಗೀಯತೇ .. 13..

ಭಗವಂತಂ ವಾಸುದೇವಂ ಸ್ತವೇನಾನೇನ ಚಾನ್ವಹಂ .

ಸ್ತುತ್ವಾ ನತ್ವಾ ಫಾಲ್ಗುನಸ್ಯ ದ್ವಾದಶ್ಯಾಂತು ವಿಶೇಷತಃ .
ಸ ಮುಕ್ತಃ ಸರ್ವಪಾಪೇಭ್ಯೋ ವೈಷ್ಣ್ವೀಮಾಪ್ನುತೇ ಗತಿಂ .. 14..

..ಇತಿ ಬೃಹದ್ಧರ್ಮಪುರಾಣಂತರ್ಗತಃ ದ್ವಾದಶಾಕ್ಷರಮಂತ್ರಾತ್ಮಕಃ
ವಿಷ್ಣುಸ್ತವಃ ಸಂಪೂರ್ಣಃ ..
..ಬೃಹದ್ಧರ್ಮಪುರಾಣಂ .ಪೂರ್ವಖಂಡಃ .ಅಧ್ಯಾಯಃ 22. 66-80 ..

Notes:

The Stava comprises of twelve (dvAdasha)

shlokas, with each sequential shloka

beginning with the respective

syllable (akShara) of the 12-syllabled

(dvAdashAkSharI) mantra of Sri Vishnu i.e.

..ಓಂ ನಮೋ ಭಗವತೇ ವಾಸುದೇವಾಯ ..

(1-ಓಂ, 2-ನ, 3-ಮೋ, 4-ಭ, 5-ಗ, 6-ವ,

7-ತೇ, 8-ವಾ, 9-ಸು, 10-ದೇ, 11-ವಾ, 12–ಯ)

The shlokas have been renumbered for

convenience of readers.

